
1 Íløgutreytir 

1.1 Hesar treytir eru galdandi fyri eftirlønaruppsparing við marknaðarrentu hjá P/F Tryggingarfelagið LÍV, hereftir 
nevnt LÍV. 

 

1.2 Allar eftirlønir í LÍV verða teknaðar við marknaðarrentu. 
 

2 Tøkniliga grundarlagið   

2.1 Uppsparing og kostnaður í sambandi við eftirlønaruppsparing er ásett í tí tøkniliga grundarlagnum fyri LÍV. 
Tøkniliga grundarlagið er fráboðað Tryggingareftirlitinum, og avrit av hesum finst á heimasíðuni hjá 
Tryggingareftirlitinum.  

  
 

3 Generelt  

3.1 Við marknaðarrentu er at skilja eftirløn, har avkastið er knýtt at gongdini á virðisbrævamarknaðinum. Tað, 
sum eyðkennir uppsparing við marknaðarrentu, er, at virðið í eftirlønaruppsparingini og komandi 
eftirlønarveitingum er treytað av gongdini í íløgum, sum eru gjørdar í avtaluskeiðnum.   
 

3.2 Tryggingartakarin hevur rætt til eitt avkast – positivt sum negativt – sum verður lagt afturat samsvarandi 
íløguprofilinum og tryggingartakarans lutfalsliga parti av framdu íløgunum.  

 
 

4 Ábyrgd fyri íløgur og gongdini í uppsparingini  

4.1 Tað er LÍV, ið metir um og eftir besta førimuni, tekur avgerð um hvørji aktiv íløga skal gerast í. LÍV kann ikki 
áyrgdast fyri tær metingar, ið LÍV fremur.   

  
4.2 LÍV kann ikki ábyrgdast fyri fíggjarligu gongdina í eftirlønaruppsparingini,  fíggjarligu úrtøkuni í 

avtaluskeiðnum, ella hvussu stór eftirlønarveitingin verður. Hetta er galdandi uttan mun til, um 
eftirlønaruppsparing ella eftirlønarveitingar í ringasta føri kunnu fella burtur, orsakað av negativari gongd í 
sambandi við úrtøku av framdu íløgunum.   

  
4.3 LÍV kann ikki ábyrgdast fyri møgulig fíggjarlig tap, sum standast av at íløgur ikki kunnu fremjast til avtalaða tíð 

vegna broyting av íløguprofili, íløgusamanseting ella endurjavning, um hetta er orsakað av viðurskiftum, sum 
LÍV ikki hevur ávirkan á.  

  
4.4 LÍV kann ikki ábyrgdast fyri seinking, ið er íkomin av umstøðum, ið LÍV onga ávirkan hevur á. Talan kann t.d. 

vera um fíggjarligan miss, ið seinkingin hevur elvt til. LÍV ger íløguna so skjótt sum tað, sum seinkar ella forðar, 
er burtur. Manglandi inngjald er ikki ein forðing, ið LÍV tekur sær fíggjarliga ábyrgd av.   

 
 

5 Íløguprofilar 

5.1 LÍV ger íløgur fyri einstaka tryggingartakaran samsvarandi tí íløguprofili, sum tryggingartakarin hevur valt. 
Tryggingartakarin kann velja millum hesar íløguprofilar: 

 

Varið: Profilurin hevur avmarkaðan váða, men eisini eitt lágt væntað avkast. Seinastu 15 árini í 

uppsparingartíðarskeiðinum lækkar LÍV íløguváðan á hvørjum ári.  

 

Miðal: Væntaða avkastið og váðin er tískil eisini ímillum profilarnar “varið” og “høgt”. Seinastu 15 árini í 

uppsparingartíðarskeiðinum lækkar LÍV íløguváðan á hvørjum ári. 

 

Høgt: Profilurin hevur eitt høgt væntað avkast, men eisini ein høgan váða. Seinastu 15 árini í 

uppsparingartíðarskeiðinum lækkar LÍV íløguváðan á hvørjum ári. 

 

100% partabrøv: Profilurin hevur hægsta væntaða avkastið, men samsvarandi eisini nógv størsta váðan. 

Íløguváðin lækkar ikki, óansæð ár til útgjald.  

5.2 Íløguprofilurin er galdandi so leingi eftirlønin er fevnd av marknaðrrentu, t.e. lívstryggingarflokki III.  
 

5.3 Samlaða samansetingin av íløgunum verður ásett av LÍV. Samansetingin kann broytast av LÍV uttan ávaring. 
Til hetta krevst ikki loyvi frá tryggingartakaranum. LÍV hevur tó skyldu at tryggja, at íløgurnar eru innanfyri 
mørkini í íløgukarminum, sum er ásettur av LÍV, fyri tann ávísa íløguprofilin.   
 

5.4 Gongdin á kursunum í undirliggjandi íløgunum kann føra við sær, at íløgubýtið gerst forskotið. Um so er, 
fremur LÍV eina endurjavning.  
 
Ein endurjavning merkir, at samansetingin av íløgunum verður javnað á ein hátt, so lutfallið millum ymisku 
íløgurnar aftur verður í samsvari við lutfallið, sum er ásett av LÍV, fyri tann ávísa íløguprofilin.  

  
5.5 Tryggingartakarin kann ikki velja íløguprofil fyri tryggingarvøruna LÍVkonto. Íløgurnar verða altíð gjørdar 

samsvarandi tí íløguprofili, ið hevur lægsta váða. 
  

 
 

6 Innliman og inngjald 

6.1 Tryggingartakarans tryggingargjøld, innskot og annað verða goldin inn til eftirlønina hjá tryggingartakara. 
Íløgur verða gjørdar við tí inngoldnu upphæddini, tá ið kostnaður er drigin frá. Avkast verður roknað frá tí 
handilsdegi, upphæddin er skrásett. 
 

6.2 Tá LÍV hevur skrásett 1. inngjald, verður eftirlønin stovnað. Íløguprofilurin verður, um einki annað er valt, 
settur til miðal váðastøði.  
 

6.3 Fyri starvsfólk, sum eru umfatað eftirlønaravtalu við LÍV, verður eftirlønin stovnað sambært ásetingunum í 
eftirlønaravtaluni, og íløguprofilurin verður ásettur sambært eftirlønaravtaluni . 
 

6.4 Um tryggingartakari hevur aðra eftirløn hjá LÍV, ið ikki er marknaðarrenta, kann viðkomandi søkja um at flyta 
uppsparda virðið til nýggju eftirlønina.  
 

6.5 LÍV kann ikki ábyrgdast fyri fíggjarligan miss, tá eitt inngjald er ov seint skrásett, og LÍV ikki hevur ábyrgd av 
seinkingini. Í tí føri skrásetur LÍV inngjaldið so skjótt sum gjørligt, so upphæddin kemur á uppsparingina 1. 
handilsdag eftir, at upphæddin er skrásett.  

  
 

7 Broyting av íløguprofili  

7.1 Tryggingartakarin kann velja at broyta sín íløguprofil við skrivligari fráboðan til LÍV. Tó kann tryggingartakarin 
bert broyta profil eina ferð um mánaðin. 
 

7.2 Ein broyting av íløguprofilinum fær virknað tann 1. í mánaðinum eftir, at LÍV hevur móttikið útfylt skjal um 
broyting av íløguprofili. 

  
7.3 Ein broyting av íløguprofilinum fevnir um allar komandi inngjaldingar og tað longu uppsparda virði. 
 

8 Kostnaður 

8.1 Kostnaður, ið verður roknaður í sambandi við eftirlønaruppsparingina, er ásettur í galdandi tøkniliga 
grundarlagnum. Kostnaður fyri útreiðslur, sum íløgugrunnar og kapitalrøktarar taka fyri sínar tænastur verður 
roknaður áðrenn avkast verður afturatskrivað eftirlønaruppsparingini.   

 

8.2 Kostnaður verður goldin hvønn mánaða.  
 

9 Uppgerð av virði og avkast á eftirlønarsamansparing  

9.1 Virðið á  eftirlønaruppsparingini og støddin á eftirlønarútgjøldum, er grundað á gongdina í  gjørdum íløgum, 
ið eftirlønin er sett í.  

9.2 LÍV roknar út mánaðarliga avkastið, sambært gongdini tann mánaðin. 
 

9.3 Tryggingartakarin kann á kundaportalinum hjá LÍV síggja uppgjørt virði og avkast.  
  
 

10 Uppgerð av virði á eftirlønaruppsparing við deyða  

10.1 Verður eftirlønaruppsparingin goldin út í sambandi við deyða, verður virðið á eftirlønini gjørt upp tann 1. í 
mánaðinum eftir, at LÍV hevur fingið boð um, at tryggingartakarin er deyður.  

 

10.2 Útgoldið verður í fyrsta lagi 10 bankadagar eftir, at virðið á eftirlønini er gjørt upp.  

  

11 Útgjald fyri tíð  

11.1 Vil tryggingartakari hava uppspard virði útgoldið, verður tílík støða at meta ájavnt við uppsøgn av eftirlønini, 
og verður uppsøgnin tá viðgjørd sum afturkeyp eftir vanligu treytunum hjá LÍV fyri uppgerð av afturkeypi.   

  

12 Skattur  

12.1 Um eftirlønarsamansparingin er fevnd av rentutryggingar- ella eftirlønarlógini er avkastið hvørki skatta- ella 
avgjaldsskyldugt.  

 

12.2 Fyri eftirlønarsamansparing, sum ikki kemur undir treytirnar í rentutryggingar- ella eftirlønarlógini, er 
galdandi, at avkastið skal viðgerðast sambært kapitalvinningsskattalógini.  

 

13 Broyting av íløgutreytunum  

13.1 Íløgutreytirnar kunnu broytast uttan varning, um Tryggingareftirlitið krevur tað. LÍV kann eisini fráboða nýggja 
íløgureglugerð til Tryggingareftirlitið. Tá verða íløgutreytirnar eisini  broyttar beinanvegin mótvegis 
tryggingartakarunum.   

  
13.2 LÍV kann eisini broyta hesar íløgutreytir við fráboðan ein mánaða áðrenn broytingin verður framd. Kunning 

um møguliga broyting verður løgd á heimasíðuna hjá LÍV og send út til tryggingartakaran umvegis 
kundaportalin.   

  
13.3 Nýggjastu – og tískil tær galdandi – íløgutreytirnar kunnu finnast á www.liv.fo/treytir.  
  
 

http://www.liv.fo/treytir
http://www.topdanmark.dk/betingelser

